
Suvasinikrita Shri Hari Stuti

సువాసినీకృతా శ్రీహరిస్తుతిః

(వసన్తతిలకమ్)

మన్దస్మితం  మధురభాషి ముఖారవిన్దం
కర్ణావలమ్బిచలకుణ్డలశోభిగణ్డమ్    ।
కర్ణాన్తదీర్ఘనయనం    నయనాభిరామం
నిత్యం స్ఫురేద్ధి హృది మే హరికృష్ణ తేఽద్ధా ॥ ౧॥
శ్రీవత్సలాఞ్ఛనలసద్  హృదయారవిన్దం
లక్ష్మీనివాససదనం నవనీతతుల్యమ్ ।
వ్యూఢం విశాలమధికం చ సమున్నతం హి
నిత్యం స్ఫురేద్ధి హృది మే హరికృష్ణ తేఽద్ధా ॥౨॥
పద్మాదిలక్ష్మసువిరాజితహస్తపద్మం
రమ్యం సుశోభి సుతరాం మృదులం సురక్తమ్ ।
రక్షోగణాయ భయదం వరదం నిజేభ్యో
నిత్యం స్ఫురేద్ధి హృది మే హరికృష్ణ తేఽద్ధా ॥ ౩॥
రమ్యం సుకోమలతరం వరనాభిపద్మం
నిమ్నం వలిత్రయగతం  భ్రమవద్విశోభి  ।
పద్మాసనస్థవసనం  జనచిత్తహారి
నిత్యం స్ఫురేద్ధి హృది మే హరికృష్ణ తేఽద్ధా ॥ ౪॥
వజ్రాఙ్కుశాదిశుభచిహ్నయుతాఙ్ఘ్రిపద్మం 
యోగీన్ద్రమానసమధువ్రతసేవ్యమానమ్   ।
తాపాపహం సపది దివ్యసుఖప్రదాయి
నిత్యం స్ఫుద్ధి హృది మే హరికృష్ణ తేఽద్ధా ॥ ౫॥
వాగ్దోషహచ్చ  సకలాఘహరః పవిత్రః
కామాగ్నిశామనవిధౌ చ పయోదతుల్యః ।
మన్త్రః  సదైవ  విబుధైరపి  రట్యమానో

నిత్యం స్ఫురేద్ధి హృది మే హరికృష్ణ తేఽద్ధా ॥౬॥
దుగ్ధం  ప్రదేహి  విమలేఽతిబుభుక్షవే మే
భుక్తం మయాలమితి మేఽస్తి న భోక్తుమిచ్ఛా ।
ఇత్థం  త్వయా త్వభిహితం సువచోఽనువేలం
నిత్యం స్ఫురేద్ధి హృది మే హరికృష్ణ తేఽద్ధా ॥ ౭॥
చేష్టా నిజాశ్రయవతాం  సుఖదాః
వ్యామోహదా అపి చ దుష్టధియాం  పరేశ ।
మూర్తిస్తథైవ  నిఖిలా పరసౌఖ్యధామన్
నిత్యం స్ఫురేద్ధి హృది మే హరికృష్ణ తేఽద్ధా ॥౮॥
ఇతి శ్రీస్వామినారాయణబాపాచరిత్రామృతసాగరే   ప్రథమప్రవాహే 
పఞ్చత్రింశత్తమే   తరఙ్గే సువాసినీకృతా శ్రీహరిస్తుతిః  సమ్పూర్ణా ।

